GEINTEGREERDE JAARVERSLAG

Omtrent hierdie
verslag

Benadering tot rapportering

ie  2025-geintegreerde  jaarverslag (die  verslag)
Dweerspieél die vertoning van Remgro Beperk (Remgro of

die groep) vir die finansiéle jaar geéindig 30 Junie 2025
(die jaar). Ons verslag oorweeg ons belanghebbendes se belange,
ons rol as die verantwoordelike rentmeester van ons onderliggende
beleggings, asook die inligtingsbehoeftes van ons verskaffers
van kapitaal.

Die doel van die inligting wat aangebied word, is om ons
belanghebbendes 'n goeie begrip te gee van die groep se
finansiéle, maatskaplike, omgewings- en ekonomiese impak en

Rapporteringsgrense

1

Geintegreerde rapporteringsgrens

Dit sluit die finansiéle en nie-finansiéle grense in, soos
langsaan verduidelik. Daarby word aangeleenthede
wat verband hou met belanghebbendes se
oorwegings, risiko’s en geleenthede en bestuursake in
die openbaarmaking van hierdie verslag ingesluit.

Finansiéle inligtingsgrens

Openbaarmaking van alle finansiéle inligting
soos ingesluit in die verkorte finansiéle state sluit
geassosieerdes en gesamentlike ondernemings
op 'n geékwiteerde grondslag in, en filiale op 'n
gekonsolideerde grondslag.

Die intrinsieke netto batewaarde van die groep
sluit waardasies van alle beleggings in. Filiale,
geassosieerdes en gesamentlike ondernemings word
teen genoteerde markwaarde geinkorporeer, of in die
geval van ongenoteerde beleggings teen IFRS 13:
Billike Waarde Meting-waardasie.

Verwys na bladsy 23.

Nie-finansiéle inligtingsgrens

Openbaarmaking met betrekking tot maatskaplike en
omgewingsvertoning van “Remgro by die kern" wat
gedefinieer is om Remgro se werksaamhede by sy
hootkantoor in te sluit, asook sekere bedrywighede van
volfiliale by die kern van die groep.

Toepaslike inligting van toepassing op sekere filiale,
geassosieerdes en gesamentlike ondernemings
word ook hierby ingesluit.

hulle in staat te stel om ons vermoé te evalueer om volhoubare
waarde vir belanghebbendes te skep.

Ons doen oor die volgende sake aan ons aandeelhouers en ander
belanghebbendes verslag:

® Ons besigheidsmodel;
e Ons ESG en volhoubaarheidstrategie;

e Ons belangrikste besigheidsrisiko’s en geleenthede, soos deur
die geintegreerde risikobestuursproses geidentifiseer; en

e Bestuursprosesse.

Rapporteringsuite

Inligting oor Remgro se rapporteringsuite is hieronder uiteengesit
en gee besonderhede oor die gerusstellings wat verkry en die
raamwerke wat vir elke verslag gebruik is.

Geintegreerde jaarverslag

Verslagdoeningsraamwerke oorweeg
en in aanmerking geneem

e Geintegreerde Verslagdoeningsraamwerk
(<IR> Raamwerk)

e King IV Verslag oor Korporatiewe Bestuur vir Suid-Afrika
(2016) (King IV)

e Maatskappywet (Nr. 71 van 2008), soos gewysig
(Maatskappywet)

e Noteringsvereistes van die JSE Beperk (JSE)
Nagesien deur

e Bestuur

® Interne oudit/Finansieel

e Oudit-en-risikokomitee

e Direksie 1
e JSE borg

Gekonsolideerde finansiéle jaarstate

Toegepaste verslagdoeningsraamwerke

* Internasionale Finansiéle Rapporteringstandaarde (IFRS)
e Maatskappywet
e Noteringsvereistes van die JSE

Gerusstelling verkry

Onafhanklike ouditmening van Ernst & Young 2
Geink. (EY) (verwys na bladsy 132)




BEKENDSTELLING VAN ONS VERSLAG
OMTRENT HIERDIE VERSLAG

Ons verslag oorweeg ons belanghebbendes se belange, ons rol as
die verantwoordelike rentmeester van ons onderliggende
beleggings, asook die inligtingsbehoeftes van ons verskaffers van kapitaal.

ESG en Volhoubaarheidsverslag

Verslagdoeningsraamwerke oorweeg en in aanmerking geneem

Die Kweekhuisgasprotokol (GHG)

Die GRI-standaarde, die JSE se volhoubaarheid-openbaarmakingsriglyn
en die JSE se klimaatopenbaringsriglyn

Verenigde Nasies se volhoubare ontwikkelingsdoelwitte vir KMB

Die Departement van Handel, Nywerheid en Kompetisie se generiese
Kode van Goeie Praktyk

Nagesien deur

Operasionele ESG-komitee
Bestuur
Maatskaplike-en-etiesekomitee
Oudit-en-risikokomitee

Direksie

Verifikasie

AQRate Eiendoms Beperk (BBSEB-sertifikaat)
Koolstof bereken (koolstofvoetspoor)

Koolstof- en energie-bestuursadviesdiens (koolstofvoetspoor)

Verslagdoenings-
omvang

Remgro is 'n beleggingshouermaatskappy
en daarom dui alle verwysings na
“die groep” in hierdie konteks op die
maatskappy en sy filiale. Openbaarmaking is
gevolglik beperk tot daardie ondernemings
waar Remgro beheer uitoefen oor finansiéle
en bedryfsbeleid, behalwe waar sodanige
ondernemings die relevante inligting in hul
eie jaarverslae publiseer.

Remgro het vyf hoofbedryfsfiliale, naamlik
RCL Foods Beperk (RCL Foods), Rainbow
Chicken Beperk (Rainbow), Sigalo Foods
Eiendoms Beperk (Sigalo Foods), Wispeco
Holdings Eiendoms Beperk (Wispeco) en
Capevin Holdings Eiendoms Beperk (Capevin).
Aangesien RCL Foods en Rainbow op
die JSE genoteer is, is volledige inligting
oor hul finansiéle en nie-finansiéle vertoning
op hul webwerwe, www.rclfoods.com en
www.rainbowchickens.co.za, beskikbaar.

Sigalo Foods, Wispeco en Capevin is
ongenoteerde filiale wat as onafhanklike
ondernemings bedryf en bestuur word
en oor outonome direksies beskik.
Gegewe bogenoemde, en ook die feit
dat Sigalo Foods, Wispeco en Capevin
onderskeidelik, slegs 3.8%, 1.1% en
0.7% van Remgro se intrinsieke netto
batewaarde verteenwoordig (voor KWB),
word net ‘n verkorte “nie-finansiéle”
openbaarmaking verskaf ten opsigte van
maatskaplike en omgewingsvertoning.
Dit is in ooreenstemming met Remgro se
verslagdoening oor die finansiéle vertoning
van sy onderliggende beleggings.

ESG en volhoubaarheids-
rapportering

Remgro verbind homself daartoe om deurlopend openbaarmakings
oor sy ESG-vertoning te verbeter in ooreenstemming met beste
praktyke.

Remgro het 'n vennootskapsbenadering aanvaar om sy volhoubaar-
heidsagenda te bevorder, saam met die onderliggende beleggings,
om ESG-beginsels regdeur die groep, via elke onderliggende
belegging en sy eie waardeketting toe te pas. Vir meer
besonderhede, verwys na die ESG en Volhoubaarheidsverslag
op ons webwerf by www.remgro.com.

Wesentlike gebeure gedurende en na

die einde van die verslagtydperk

Gedurende Julie 2025 het Vodacom Eiendoms Beperk (Vodacom)
en Community Investment Ventures Holdings Eiendoms Beperk
(CIVH) gewysigde transaksie-ooreenkomste aangegaan, waar
Vodacom, 30% van die gewone aandele van Maziv Eiendoms
Beperk (Maziv), sal bekom deur 'n kombinasie van bates van
R4.9 miljard en kontant van R6.1 miljard, met 'n verdere opsie om
aanvullende aandele tot 34.95% van Maziv indirek van Remgro
(deur CIVH), te bekom. Maziv, ‘n volfiliaal van CIVH, hou onder
andere die belange in Vumatel Eiendoms Beperk (Vumatel) en Dark
Fibre Africa Eiendoms Beperk (DFA). As gevolg van die voorgestelde
transaksie, en die toetrede van Vodacom as aandeelhouer,
sal Remgro se indirekte belang in DFA en Vumatel verwater.
Remgro sal egter 'n indirekte belang verkry in die bates wat deur
Vodacom bygedra word. Die transaksie is steeds onderworpe aan
goedkeuring deur die Onafhanklike Kommunikasie-owerheid van
Suid-Afrika (ICASA).

Op 27 Junie 2025 het Remgro die voorwaardes van 'n beoogde reeks
transaksies aangekondig tussen eMedia Holdings Beperk (EMH)

en eMedia Investments Eiendoms Beperk (eMedia Investments).
As 'n resultaat van hierdie transaksies, doen Remgro onder andere
afstand van sy belegging in eMedia Investments aan EMH in ruil
vir EMH N-aandele en ontbondel dan die EMH N-aandele aan sy
aandeelhouers. Die verwagte uitkeringsdatum is 29 September 2025.

Gedurende September 2025 het Remgro sy hele belang in British
American Tobacco plc (BAT) (naamlik 1 252 712 BAT-aandele)
verkoop vir 'n totale bedrag van R1 212 miljoen (of R967.18 per
aandeel).

Buiten hierdie transaksies, was daar geen betekenisvolle
gebeure gedurende die verslagtydperk, of na die einde van die
verslagtydperk, wat 'n wesentlike uitwerking op die grootte,
struktuur of eienaarskap van die groep mag hé nie. Verwys na
die hoofuitvoerende beampte se verslag op bladsy 23 vir 'n
kort opsomming van hierdie transaksies en die mees wesentlike
beleggingsaktiwiteite gedurende die jaar onder oorsig.

Direksie-goedkeuringsverklaring

Die direksie, ondersteun deur die oudit-en-risikokomitee en die
maatskaplike-en-etiesekomitee het die verslag vir goedkeuring
hersien en aanbeveel. Die direksie erken sy verantwoordelikheid
om die integriteit en volledigheid van die verslag te verseker
en gee gesamentlik aandag aan die voorbereiding en
aanbieding van die verslag. Ons glo dat die verslag voorberei
is in ooreenstemming met die <IR> raamwerk en dat dit 'n
regverdige, ewewigtige en toepaslike uitbeelding van die
maatskappy gee. Die direksie is tevrede dat die maatskappy
die beginsels vervat in King IV gedurende die jaar onder oorsig
toegepas het. Die korporatiewe bestuursverslag op bladsy 72
verduidelik hoe Remgro, met verwysing na sy eie praktyke, die
beginsels van King IV toegepas het.

Die direksie het die 2025-geintegreerde
22 September 2025 goedgekeur.

jaarverslag op

Remgro se verbintenis is om deurlopend openbaarmakings oor sy
ESG-vertoning te verbeter in ooreenstemming met beste praktyke.



